КОМИ РЕСПУБЛИКАСА ЮРАЛЫСЬЛӦН
ИНДӦД
«Коми Республикаса Юралысь бердын научно-консультативнӧй сӧвет йылысь» Коми Республикаса Юралысьлӧн 2015 во вӧльгым тӧлысь 13 лунся 122 №-а Индӧдӧ вежсьӧмъяс пыртӧм йылысь
Шуа:
1. Пыртны «Коми Республикаса Юралысь бердын научно-консультативнӧй сӧвет йылысь» Коми Республикаса Юралысьлӧн 2015 во вӧльгым тӧлысь 13 лунся 122 №-а Индӧдӧ татшӧм вежсьӧмъяс:  
1) Коми Республикаса Юралысь бердын научно-консультативнӧй сӧветӧ пырысьясӧс, мый вынсьӧдӧма Индӧдӧн (1 №-а содтӧд), гижны 1 №-а содтӧд серти; 
2) Коми Республикаса Юралысь бердын научно-консультативнӧй сӧвет йылысь положениесӧ, мый вынсьӧдӧма Индӧдӧн (2 №-а содтӧд), гижны 2 №-а содтӧд серти. 
2. Тайӧ Индӧдыс вынсялӧ сійӧс кырымалан лунсянь. 
Коми Республикаса Юралысь                                                            С. Гапликов                                     
Сыктывкар
2017 во тӧвшӧр тӧлысь 27 лун
11 №
Коми Республикаса Юралысьлӧн
2017 во тӧвшӧр тӧлысь 27 лунся 11 №-а Индӧд дорӧ
1 №-а СОДТӦД
«ВЫНСЬӦДӦМА
Коми Республикаса Юралысьлӧн
2015 во вӧльгым тӧлысь 13 лунся122 №-а Индӧдӧн
(1 №-а содтӧд)
Коми Республикаса Юралысь бердын научно-консультативнӧй сӧветӧ
ПЫРЫСЬЯС
	Гапликов С.А.
	-
	Коми Республикаса Юралысь (Сӧветса веськӧдлысь)

	Михальченкова Н.А.
	-
	Коми Республикалӧн Веськӧдлан котырса Веськӧдлысьӧс вежысь — Коми Республикаса велӧдан, наука да том йӧз политика министр (Сӧветса веськӧдлысьӧс вежысь) 

	Анисимова М.В.
	-
	Коми Республикаса экономика министр 

	Асхабов А.М.
	-
	Россияса наукаяс академиялӧн Урал юкӧнысь Коми наука шӧринса Геология институт федеральнӧй канму сьӧмкуд наука учреждениеса директор (сёрнитчӧмӧн) 

	Бойко Е.Р.
	-
	Россияса наукаяс академиялӧн Урал юкӧнысь Коми наука шӧринса Физиология институт федеральнӧй канму сьӧмкуд наука учреждениеса директор (сёрнитчӧмӧн) 

	Большаков Н.М.
	-
	«С.М. Киров нима Санкт-Петербургса канму лесотехническӧй университет» вылыс тшупӧда уджсикасӧ велӧдан федеральнӧй канму сьӧмкуд учреждениелӧн Сыктывкарса вӧр институтлӧн (филиаллӧн) почёта президент (сёрнитчӧмӧн) 

	Володин В.В.
	-
	Россияса наукаяс академиялӧн Урал юкӧнысь Коми наука шӧринса федеральнӧй канму сьӧмкуд наука учреждениеса веськӧдлысьлысь кывкутана могъяс недыр олӧмӧ пӧртысь (сёрнитчӧмӧн) 

	Герасимов Н.Н.
	-
	Коми Республикалӧн Веськӧдлан котырса Веськӧдлысьӧс вежысь — Коми Республикаса промышленносьт, вӧр-ва озырлун, энергетика да транспорт министр 

	Гурьева Л.А.
	-
	«С.М. Киров нима Санкт-Петербургса канму лесотехническӧй университет» вылыс тшупӧда велӧдан федеральнӧй канму сьӧмкуд учреждениелӧн Сыктывкарса вӧр институтлӧн (филиаллӧн) директор (сёрнитчӧмӧн)

	Дёгтева С.В.
	-
	Россияса наукаяс академиялӧн Урал юкӧнысь Коми наука шӧринса Биология институт федеральнӧй канму сьӧмкуд наука учреждениеса директорлысь кывкутана могъяс недыр олӧмӧ пӧртысь (сёрнитчӧмӧн) 

	Жеребцов И.Л.
	-
	Россияса наукаяс академиялӧн Урал юкӧнысь Коми наука шӧринса Кыв, литература да история институт федеральнӧй канму сьӧмкуд наука учреждениеса директорлысь кывкутана могъяс недыр олӧмӧ пӧртысь (сёрнитчӧмӧн) 

	Козлов В.А.
	-
	Коми Республикаса промышленникъяслӧн да ас вылӧ уджалысьяслӧн союз удж сетысьяслӧн дінму ӧтувса медводдза Вице-президент (сёрнитчӧмӧн) 

	Кузнецов С.К.
	-
	Россияса наукаяс академиялӧн Урал юкӧнысь Коми наука шӧринса Геология институт федеральнӧй канму сьӧмкуд наука учреждениеса наука удж серти директорӧс вежысь (сёрнитчӧмӧн)

	Кучин А.В.
	-
	Россияса наукаяс академиялӧн Урал юкӧнысь Коми наука шӧринса Химия институт федеральнӧй канму сьӧмкуд наука учреждениеса органическӧй синтез да природнӧй соединениеяс химия лабораторияӧн заведуйтысь (сёрнитчӧмӧн)  

	Лаженцев В.Н.
	-
	Россияса наукаяс академиялӧн Урал юкӧнысь Коми наука шӧринса Войвывлӧн социально-экономическӧй да энергетическӧй мытшӧдъяс институт федеральнӧй канму сьӧмкуд наука учреждениеса медвылыс тшупӧда наука  туялысь (сёрнитчӧмӧн) 

	Минин И.В.
	-
	«Канму службаӧ да веськӧдлыны велӧдан Коми республикаса академия» вылыс тшупӧда велӧдан канму учреждениеса ректор (сёрнитчӧмӧн) 

	Нестерова Н.А.
	-
	Коми Республикаса Каналан Сӧветлӧн оланпастэчас да меставывса асвеськӧдлан комитетса веськӧдлысь (сёрнитчӧмӧн) 

	Рощевский М.П.
	-
	Россияса наукаяс академиялӧн Урал юкӧнысь Коми наука шӧринса федеральнӧй канму сьӧмкуд наука учреждениелӧн сравнительнӧй кардиология юкӧнса медвылыс тшупӧда наука  туялысь (сёрнитчӧмӧн) 

	Рощевская И.М.
	-
	Россияса наукаяс академиялӧн Урал юкӧнысь Коми наука шӧринса федеральнӧй канму сьӧмкуд наука учреждениелӧн сравнительнӧй кардиология юкӧнса заведуйтысь (сёрнитчӧмӧн) 

	Рубцова С.А.
	-
	Россияса наукаяс академиялӧн Урал юкӧнысь Коми наука шӧринса Химия институт федеральнӧй канму сьӧмкуд наука учреждениеса наука удж серти директорлысь кывкутана могъяс недыр олӧмӧ пӧртысь (сёрнитчӧмӧн) 

	Cотникова О.А.
	-
	«Питирим Сорокин нима Сыктывкарса канму университет» вылыс тшупӧда велӧдан федеральнӧй канму сьӧмкуд учреждениеса ректорлысь кывкутана могъяс олӧмӧ пӧртысь (сёрнитчӧмӧн) 

	Харин С.Н.
	-
	Россияса наукаяс академиялӧн Урал юкӧнысь Коми наука шӧринса Физиология институт федеральнӧй канму сьӧмкуд наука учреждениеса наука удж серти директорӧс вежысь (сёрнитчӧмӧн) 

	Цхадая Н.Д.
	-
	«Ухтаса канму техническӧй университет» вылыс тшупӧда уджсикасӧ велӧдан федеральнӧй канму сьӧмкуд учреждениеса ректор (сёрнитчӧмӧн) 

	Цыпанов Е.А.
	-
	Россия наукаяс академиялӧн Урал юкӧнысь Коми наука шӧринса Кыв, литература да история институт федеральнӧй канму сьӧмкуд наука учреждениеса наука юалӧмъяс серти директорӧс вежысь (сёрнитчӧмӧн)  

	Чадин И.Ф.
	-
	Россияса наукаяс академиялӧн Урал юкӧнысь Коми наука шӧринса Биология институт федеральнӧй канму сьӧмкуд наука учреждениеса директорӧс вежысь (сёрнитчӧмӧн) 

	Чукреев Ю.Я.
	-
	Россияса наукаяс академиялӧн Урал юкӧнысь Коми наука шӧринса Войвывлӧн социально-экономическӧй да энергетическӧй мытшӧдъяс институт федеральнӧй канму сьӧмкуд наука учреждениеса директорлысь кывкутана могъяс недыр олӧмӧ пӧртысь  (сёрнитчӧмӧн) 

	Юдин А.А.
	-
	«Коми Республикаса видз-му овмӧс наука боксянь туялан институт» федеральнӧй канму сьӧмкуд наука учреждениеса директорлысь кывкутана могъяссӧ недыр олӧмӧ пӧртысь (сёрнитчӧмӧн).».



Коми Республикаса Юралысьлӧн
2017 во тӧвшӧр тӧлысь 27 лунся 11 №-а Индӧд дорӧ
2 №-а СОДТӦД
«ВЫНСЬӦДӦМА
Коми Республикаса Юралысьлӧн
2015 во вӧльгым тӧлысь 13 лунся 122 №-а Индӧдӧн
Коми Республикаса Юралысь бердын научно-консультативнӧй сӧвет йылысь
ПОЛОЖЕНИЕ
1. Панас
1.1. Коми Республикаса Юралысь бердын научно-консультативнӧй сӧвет (водзӧ - Сӧвет) лоӧ ӧтув уджалысь сӧвещательнӧй органӧн, кутшӧмӧс лӧсьӧдӧма научнӧй, научно-техническӧй да инновация политикалысь подув туйвизьяс видлалӧм могысь, наука, наукакӧд да техникакӧд йитӧда да инновация удж ладмӧдӧм могысь, Коми Республикаын наукакӧд да техникакӧд йитӧда позянлунъяс кыпӧдӧм могысь. 
1.2. Аслас уджын Сӧвет кутчысьӧ Россия Федерацияса Оланподулӧ, Россия Федерацияса оланпастэчасӧ, Коми Республикаса Оланподулӧ, Коми Республикаса оланпастэчасӧ да тайӧ Положениеӧ. 
1.3. Сӧветӧ пырысьяссӧ вынсьӧдӧ да вежӧ Коми Республикаса Юралысь. 
2. Сӧветлӧн шӧр мог да могъяс

2.1. Сӧветлӧн шӧр уджалан могӧн лоӧ Коми Республикаын наука, наукакӧд да техникакӧд йитӧда да инновация политикалӧн шӧр туйвизьяс серти рекомендацияяс дасьтӧм, а сідзжӧ социальнӧй да экономика боксянь дінму сӧвмӧдан могъяс збыльмӧдӧм вылӧ Коми Республикалысь наукакӧд да техникакӧд йитӧда позянлунъясӧн колана ногӧн вӧдитчӧмлы отсӧг сетӧм. 
2.2. Сӧветлӧн могъяс:
1) социальнӧй, экономика, экология да мукӧд юкӧнын эновтны позьтӧм мытшӧдъяс эрдӧдӧм, кутшӧмъясӧс бырӧдӧм могысь колӧ вӧдитчыны наука да инновация удж бӧртасъясӧн; 
2) Сӧветӧ пырысьяслысь да наукакӧд да техникакӧд йитӧда да инновация уджын мукӧд участвуйтысьлысь видзӧдлас кутысь вӧзйӧмъяс да рекомендацияяс подув вылын наука, наукакӧд да техникакӧд йитӧда да инновация удж сӧвмӧдан юалӧмъяс серти вӧзйӧмъяс дасьтӧм; 
3) наука, наукакӧд да техникакӧд йитӧда да инновация удж сӧвмӧдӧмсӧ бурмӧдӧм серти вӧзйӧмъяс дасьтӧм; 
4) Коми Республика мутасын меститчысь наука организацияяс реструктуризируйтан юалӧмъяс серти вӧзйӧмъяс дасьтӧм, кутшӧмӧс нуӧдӧ Наука организациялӧн федеральнӧй агентство; 
5) Коми Республикаын наука, наукакӧд да техникакӧд йитӧда да инновация удж сӧвмӧдӧмсӧ могмӧдысь финансӧвӧй да материальнӧй ресурсъяс видзан медтӧдчана туйвизьяс серти вӧзйӧмъяс дасьтӧм; 
6) наукакӧд да техникакӧд йитӧда да инновация удж кыпӧдны да сӧвмӧдны отсалысь нормативнӧй инӧда актъяс лӧсьӧдӧмкӧд йитчӧм юалӧмъяс серти Коми Республикаса олӧмӧ пӧртысь власьт органъяслы вӧзйӧмъяс да рекомендацияяс дасьтӧм; 
7) Коми Республикаын наука, наукакӧд да техникакӧд йитӧда да инновация удж сӧвмӧдан юалӧмъяс серти Коми Республикаса олӧмӧ пӧртысь власьт тэчасын органъяслысь, предприятиеяслысь да наука организацияяслысь ӧтувъя удж серти вӧзйӧмъяс дасьтӧм; 
8) наука, наукакӧд да техникакӧд йитӧда да инновация удж юкӧнын дінмукостса да войтыркостса ёртасьӧм сӧвмӧдӧм серти вӧзйӧмъяс дасьтӧм; 
9) наукалысь да вылыс школалысь кадрӧвӧй позянлунъяс видзӧм да зумыдмӧдӧм вылӧ да Коми Республикаса экономика отрасльяс квалифицируйтӧм кадръясӧн могмӧдӧм вылӧ веськӧдӧм вӧзйӧмъяс дасьтӧм; 
10) наука, наукакӧд да техникакӧд йитӧда да инновация уджтасъяс да проектъяс лӧсьӧдӧм да збыльмӧдӧм серти вӧзйӧмъяс дасьтӧм. 
2.3. Сӧвет сы водзын пуктӧм могъяс збыльмӧдӧм вылӧ да уджъяс вӧчӧм могысь вермӧ корны аслас заседаниеяс вылӧ да кывзыны Коми Республикаса олӧмӧ пӧртысь власьт тэчасын органъясса, Коми Республикаын меставывса асвеськӧдлан органъясса да мукӧд организацияса юрнуӧдысьясӧс Сӧветлӧн компетенцияӧ пырысь юалӧмъяс серти. 
2.4. Сӧвет вермӧ лӧсьӧдны экспертнӧй да уджалан группаяс Сӧветлӧн компетенцияӧ пырысь юалӧмъяс серти. 
3. Сӧветлӧн тэчас да удж котыртанног
3.1. Сӧветӧ пырӧны: 
Сӧветса веськӧдлысь;
Сӧветса веськӧдлысьӧс вежысь;
Сӧветӧ пырысьяс.
3.2. Сӧветса веськӧдлысь юрнуӧдӧ да чукӧртӧ Сӧветсӧ, нуӧдӧ Сӧветлысь заседаниеяс.  
3.3. Сӧветлысь уджсӧ котыртан-техническӧй боксянь могмӧдӧ Коми Республикаса велӧдан, наука да том йӧз политика министерство (водзӧ – Министерство). Министерство кывкутӧ делӧ нуӧдӧмысь, дасьтӧ заседаниеяс кежлӧ материалъяс, юӧртӧ Сӧветӧ пырысьяслы заседание нуӧдан кад да ин йылысь. 
3.4. Сӧвет уджалӧ Сӧветса заседаниеяс пыр. Сӧветлӧн заседаниеясын участвуйтӧны Сӧветӧ пырысьяс, а сідзжӧ Сӧветса заседание вылӧ корӧм йӧз. 
3.5. Сӧветлысь заседаниеяссӧ нуӧдӧны коланлун дырйи Сӧветса заседаниеяслӧн сёрнитантор серти (водзӧ - сёрнитантор), кутшӧмӧс вӧзйӧ Сӧветса веськӧдлысь, Сӧветса веськӧдлысьӧс вежысь либӧ лӧсьӧдӧны Сӧветӧ пырысьяслӧн вӧзйӧмъяс подув вылын, кутшӧмъясӧс сетӧма Министерствоӧ Сӧветлӧн водзвыв индӧм заседание кадпасӧдз кык вежонысь оз сёрджык. 
Сёрнитанторйӧ пырӧ юалӧмъяс лыддьӧг, кутшӧмъясӧс сетӧны Сӧветлы видлалӧм вылӧ, Сӧветлысь заседание нуӧдан кадколастъяс, а сідзжӧ збыльмӧдысьяс лыддьӧг, кодъяс кывкутӧны Сӧветлӧн заседание кежлӧ материалъяс дасьтӧмысь. 
3.6. Сӧветлысь локтан заседаниеса сёрнитанторсӧ лӧсьӧдӧ Министерство Сӧветӧ пырысьяслысь вӧзйӧмъяс тӧд вылӧ босьтӧмӧн, да вынсьӧдӧ сійӧс Сӧветса веськӧдлысь. 
3.7. Министерство юӧртӧ Сӧветӧ пырысьяслы локтан заседание йылысь, Сӧветлысь заседание нуӧдан кад, ин йылысь, а сідзжӧ сетӧ Сӧветӧ пырысьяслы сёрнитантор да Сӧветлӧн заседание вылын видлалан юалӧмъяс серти колана материалъяс, юӧртӧ Сӧветлӧн заседание вылӧ корӧмаяслы Сӧветлысь заседание нуӧдан лунӧдз 3 уджалан лунысь оз сёрджык.  
3.8. Сӧветлысь заседаниесӧ нуӧдӧ Сӧветса веськӧдлысь, а сэк, кор сійӧ абу, сылӧн тшӧктӧм серти - Сӧветса веськӧдлысьӧс вежысь. 
Сӧветлӧн заседаниеыс тыр вына сэк, кор сэні эм джынсьыс унджык Сӧветӧ пырысьыс.
3.9. Сӧветлысь помшуӧмъяссӧ примитӧны заседаниеӧ пырӧдчысь Сӧветӧ пырысьяслӧн унджык гӧлӧсӧн. 
Сэк, кор гӧлӧс лыдыс ӧткодь, вынаӧн лоӧ Сӧветса веськӧдлысьлӧн гӧлӧсыс, а сэк, кор сійӧ абу, - Сӧветса заседаниеӧн веськӧдлысьлӧн. 
3.10. Сӧветлысь помшуӧмсӧ оформитӧны Сӧветса заседаниелӧн сёрнигижӧдӧн. 
Министерство Сӧветлӧн заседаниелысь сёрнигижӧдсӧ оформитӧ да ыстӧ Сӧветлысь заседание нуӧдан лунсянь 3 уджалан лун чӧжӧн Сӧветса веськӧдлысьлы либӧ сэк, кор сійӧ абу, - Сӧветса заседаниеӧн веськӧдлысьлы кырымалӧм вылӧ.  
3.11. Сы бӧрын, кор сёрнигижӧдсӧ кырымаліс Сӧветса веськӧдлысь либӧ сэк, кор сійӧ абу, - Сӧветса заседаниеӧн веськӧдлысь, Министерство 2 уджалан лун чӧжӧн ыстӧ кырымалӧм сёрнигижӧдсӧ Сӧветӧ пырысьяслы сылысь помшуӧмъяссӧ збыльмӧдӧм вылӧ, а сідзжӧ мукӧд колана органлы либӧ организациялы тӧд вылӧ. 
Юалӧмъяс серти, кутшӧмъясӧс колӧ нормативнӧй инӧд боксянь ладмӧдны, Министерство дасьтӧ нормативнӧй инӧда актъяс дасьтӧм йылысь вӧзйӧмъяс, кутшӧмъясӧс урчитӧм пӧрадокын ыстӧны Коми Республикаса олӧмӧ пӧртысь власьт тэчасын лӧсялана органъяслы помшуӧм примитӧм вылӧ. 
Сӧветӧ пырысьяс ыстӧны Сӧветлысь помшуӧмъяссӧ збыльмӧдӧм йылысь юӧр Министерствоӧ сёрнигижӧд урчитӧм кадколастӧ.  
Сӧветса заседаниелӧн сёрнигижӧдын индӧм тшӧктӧмъяс бӧрся мониторинг нуӧдӧ Министерство. 
Сӧветса заседаниелӧн сёрнигижӧдын индӧм тшӧктӧмъяс збыльмӧдӧм йылысь юӧр сійӧс дасьтан лунсянь 2 уджалан лун чӧжӧн Министерство ыстӧ Сӧветса веськӧдлысьлы контроль вылӧ да водзӧ помшуӧмъяс примитӧм вылӧ.».

